
«Գնման ընթացակարգը չկայացած հայտարարելու թույլտվություն տալու մասին» ՀՀ կառավարության որոշման ընդունման
1. Ընթացիկ իրավիճակը և իրավական ակտի ընդունման անհրաժեշտությունը

«Գնման ընթացակարգը չկայացած հայտարարելու թույլտվություն տալու մասին» ՀՀ կառավարության որոշման նախագծի ընդունման անհրաժեշտությունը բխում է ՀՀ ոստիկանության կարիքների համար ծառայություններ ձեռք բերելու պահանջը դադարելուց։ Ձեռք բերման պահանջը դադարել է, քանի որ նախատեսվում է Ոստիկանության ենթակայության ներքո ստեղծել «Ոստիկանության տեսալուսանկարահանող էլեկտրոնային համակարգերի կառավարման կենտրոն» Պետական ոչ առևտրային կազմակերպություն, որը տեխնիկական միջոցների օգտագործմամբ նպաստելու է իրավախախտումների նախականխմանը, հայտանբերմանը, իրականացնելու է իրավախախտումների գործերով վարույթի նախապատրաստական աշխատանքներ։ Իսկ հայտնաբերված իրավախախտումների արդյունքում գանձված տուգանքն ամբողջությամբ ուղղվելու է պետական բյուջե։

2. Կապը ռազմավարական փաստաթղթերի հետ 
Նախագծի ընդունումը չի բխում ռազմավարական փաստաթղթերից։

3. Առաջարկվող կարգավորման բնույթը

Նախագծով նախատեսվում է Կառավարության որոշմամբ թույլատրել Հայաստանի Հանրապետության ոստիկանությանը իր կարիքների համար ծառայությունների ձեռքբերման նպատակով 2022 թվականի հունվարի 19-ին հայտարարված «ՀՀ Ո ԵՄԾՁԲ-46-ԾԱՌԱՅՈՒԹՅՈՒՆ-2022» ծածկագրով գնման ընթացակարգը հայտարարել չկայացած՝ գնման պահանջի դադարման հիմքով։
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման պարագայում լրացուցիչ ֆինանսական միջոցների հատկացման, ինչպես նաև պետական բյուջեի եկամուտներում և ծախսերում փոփոխություններ կատարելու անհրաժեշտություն չի առաջանա: 
5. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ոստիկանության կողմից:
6. Ակնկալվող արդյունքը

2022 թվականի հունվարի 19-ին հայտարարված «ՀՀ Ո ԵՄԾՁԲ-46-ԾԱՌԱՅՈՒԹՅՈՒՆ-2022» ծածկագրով գնման ընթացակարգը կհայտարարվի չկայացած՝ գնման պահանջի դադարման հիմքով։
ՀՀ ոստիկանություն
